
Rudrayamala Mangalani

ருத்³ரயாமலமங்க³ளாநி

ஓங்கார:ஸகலாக³ம-ப்ரஸ்ரு’மர-ப்³ரஹ்மோபம:ஸர்வதா³
ஸ்வச்ச²ந்த:³ ஶ்ருதி-ஸார-ஸம்ப்⁴ரு’த-வர-ஸ்வாரஸ்ய-ஸந்தர்பித: ।

ஓமாதி³-த்ரிதயேந ய:ஸ்வரயுத:ஸவ்யஞ்ஜநோ யாமல:

ஸ்வாந்தர்நாத³-நிநாதி³த:ஸ தி³ஶது ஶ்ரேய:ஸதா³ பி³ந்து³யுக் ॥ 1॥
பி³ந்தோ:³ பஶ்சாத் த்ரிகோணம் யத³திருசிகரம் ராஜதே யந்த்ரராஜே

தஸ்மிந் தி³வ்யம் கு³ரூணாம் த்ரிதயமபி லஸத்யஞ்ஜஸைவௌக⁴ரூபம் ।
அஸ்ய ப்ராப்ய ப்ரஸாத³ம் தரதி பு⁴வி ஜந:ஸாக³ரம் ஸம்ஸ்ரு’தே:ஸ்ராக்³
தி³வ்யாத்³யோக⁴த்ரயம் தத்ஸுசரணஸரணி:ஸந்நித⁴த்தாம் ஹ்ரு’த³ப்³ஜே ॥ 2॥

ஹ்ரு’த்³யாநாம் ஸர்வவித்³யாநாம், வித்³யோதந-படீயஸீ ।
ஸச்சிதா³நந்த³ கலிகா, சிது³த்³யாநே விகாஸதாம் ॥ 3॥
தந்த்ராணாம்ஸகலாऽபி வாங்மயஸரித்³ யஸ்யாநநாந்நி:ஸ்ரு’தா

பூ⁴லோகம் புருஷார்த²-ஸாத⁴நவிதௌ⁴ ஸம்ப்ரேரயந்தீ ஸுக²ம் ।
ஸா மந்த்ரோர்ஜித-யந்த்ர-தந்த்ர-நிசிதா யோக³க்ரியாऽऽயோஜிதா

நாநாऽர்சா-விதி⁴-ராஜிதாऽம்ரு’தமயீ விஶ்வம் ஸதா³ஸிஞ்சதி ॥ 4॥
யோऽவாதீதரத³த்ர யாமலமயம் தந்த்ரம் ஸ்வதந்த்ரம் தி³ஶந்

விஶ்வேஷாம் நிக³மாக³மோதி³தஶுப⁴ஜ்ஞாநக்ரமாணாம் நிதி⁴ம் ।
லோகாநாம் ஹிதஸாத⁴நாய பு⁴வநே ப்ராஸாரயத் ஸர்வதோ

பூ⁴யாத்³ பூ⁴திவிபூ⁴ஷண:ஸ: ப⁴க³வாந் ருத்³ர:ஸதா³ ஶ்ரேயஸே ॥ 5॥
அநேக-தத்த்வ-ஸங்குலம், விபி⁴ந்ந-மார்க³-மஞ்ஜுளம்

ஶிவா-ஶிவோக்திஜம் ப²லம், பவித்ரயச்ச பூ⁴தலம் ।
உபாஸநா-விதே⁴ர்ப³லம் ப்ரவர்தி⁴தும் ஸுநிஶ்சலம்

மலம் ஹரத்³ தி⁴யாமலம் சகாஸ்து “ருத்³ரயாமலம்”॥ 6॥
யத்³பை⁴ரவீ-பை⁴ரவ-பா⁴வ-பூ⁴ஷிதம்

தந்த்ராங்க³க³ணே கல்பதரூபமம் ஸ்தி²தம் ।

1



ருத்³ரயாமலமங்க³ளாநி

புஷ்பை: ப²லை:ஸர்வஸமோஹிதப்ரத³ம்
ராராஜதாம் தத்³ பு⁴வி “ருத்³ரயாமலம்”॥ 7॥

இதி ருத்³ரதே³வ த்ரிபாடி²ந: விரசிதம் ருத்³ரயாமல-மங்க³ளாநி ஸமாப்தா ।

